საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრს ქალბატონ ეკატერინე ტიკარაძეს  

მინისტრის პირველი მოადგილის თამარ გაბუნიას
 მოხსენებითი ბარათი 

ქალბატონო ეკატერინე, 

როგორც მოგეხსენებათ, ქვეყანაში ახალი კორონავირუსის შემთხვევების მატებასთან ერთად, ქვეყანაში ამოქმედდა კოვიდ 19 დადასტურებული შემთხვევების ჰოსპიტლების გარეთ საკარანტინე სასტუმროებში მართვის მოდელი, რაც დამტკიცდა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 10 სექტემბრის N01-446/ო ბრძანებით.
ამ ეტაპზე, ეპიდემიოლოგიური სურათისა და ექსპერტების მიერ გამოთქმული მოსაზრებების გათვალისწინებით, მიზანშეწონილად ჩაითვალა, საკარანტინე სასტუმროებში გადაყვანასთან ერთად, ქვეყნის მასშტაბით, ეტაპობრივად ამოქმედდეს ასევე, მსუბუქი პაციენტების ბინაზე მართვის მექანიზმი საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 23 ივნისის N01-286/ო ბრძანებით დამტკიცებული კლინიკური მდგომარეობის მართვის სტანდარტის (პროტოკოლის) ,,ახალი კორონავირუსით (SARS-CoV-2) გამოწვეული ინფექციის (COVID-19) მსუბუქი შემთხვევების მართვა ბინაზე“ შესაბამისად.
წარმოდგენილი ალგორითმის მიხედვით, COVID-19-ის დიაგნოზის დადასტურებისთანავე ინფორმაცია მიეწოდება 112-ს სსიპ-ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის მიერ, ხოლო 112 ზარს ამისამართებს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 4 აპრილის №150/ო ბრძანებით განსაზღვრულ ამბულატორიულ დაწესებულებებში (ონლაინ კლინიკებში). ონლაინ კლინიკის ექიმების მიერ ხორციელდება პაციენტის საწყისი ტრიაჟი და მდგომარეობის შესაბამისად მიიღება გადაწყვეტილება პაციენტის ბინაზე დატოვების, შესაბამის საიზოლაციო სივრცეში (სასტუმრო) გადამისამართების ან სამედიცინო დაწესებულებაში მოთავსების შესახებ. ამასთან, ბინაზე დატოვება/საკარანტინე სივრცეში მეთვალყურეობა არ არის რეკომენდებული პაციენტებისთვის, რომელთაც აქვთ რომელიმე ქრონიკული დაავადება (ჰიპერტენზია, შაქრიანი დიაბეტი, გულის კორონარული დაავადება, გულის უკმარისობა, ფილტვის ქრონიკული ობსტრუქციული დაავადება და ბრონქული ასთმა და სხვ. ექიმის გადაწყვეტილებით), ასევე პაციენტებისთვის 15 წლამდე და 65 წლის ზევით. აღსანიშნავია ასევე, რომ ბინაზე ან საკარანტინე სივრცეში მყოფი პაციენტის მდგომარეობის გაუარესების შემთხვევაში პაციენტი ექვემდებარება ჰოსპიტალიზაციას ექიმის გადაწყვეტილებით. 
ყოველივე ზემოაღნიშნულიდან გამომდინარე, წარმოგიდგენთ ,,COVID-19-ის მსუბუქად მიმდინარე ფორმის მქონე პაციენტების იზოლაციის პირობებში სამედიცინო მეთვალყურეობის განხორციელების ალგორითმის დამტკიცების თაობაზე “საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანების პროექტს.

გთხოვთ, თქვენს გადაწყვეტილებას.

თქვენი თანხმობის შემთხვევაში, გთხოვთ, დაავალოთ შესაბამის სამსახურს საჭირო ღონისძიებების გატარება.

პატივისცემით,

